
GOUVÈNÈ CUOMO ANREJITRE ÉTAPES KLE KI TE RIVE BÒ KOTE YO METE FEN 

A SIDA EPIDEMI NAN NEW YORK ETA YO NAN FEN 2020 
 

Anrejistre ti chif nan zafè enfeksyon VIH 
 

Kantite moun New York ki gen VIH desann pou valè 10%  

 
Jodi-a, Gouvènè Cuomo anonse ke eta New York kontinye fè pwogrè nan koze redwi 
kantite nouvo moun k’ap enfekte ak VIH, pou li pase a 750, distans nou rivi nan fen 
2020; epi tou l’ap rive premye nan koze desann nivo prevalans pou VIH. Kantite moun 
New York ki gen nivo VIH yo ka detekte desann pou valè 10% ant 2013 ak 2014, sa ki 
bay kòm rezilta ke de tyè sa yo ki te jwenn dyagnostik VIH yo gen yon nivo viris ke yo 
pa ka detekte. Enfòmasyon sa-a se Ministè lasante nan eta New York (New York State 
Department of Health) ki pibliye li. Chif sa yo montre tou ke kantite nouvo moun ki 
enfekte ak VIH la desann nan yon nivo ki bat rekò, mwen pase 2500. 
 
Gouvènè Cuomo di: «Eta New York pran devan nan koze goumen kont VIH ak SIDA; 
rezilta sa yo montre kalite pwogrè nou fè pou nou rive reyalize objektif nou ki se fini ak 
epidemi sa-a. N’ap tavay pou nou fè New York, ki te kote epidemi-an te frape pi fò, yon 
kote nouvo enfeksyon se yon bagay ki ra epi kote moun k’ap viv ak maladi-a ka jwi lavi 
yo an sante epi san pwoblèm.»  
 
Pou li ka kontinye avanse nan sans fini ak epidemi VIH lan, Gouvènè Cuomo anonse ke 
eta-a ap bay 4 milyon doal pou ede enstitisyon k’ap bay swen yo mwayen pou yo fè 
medikaman PrEP (ki se pwofilaksi avan moun ekspoze) disponib pou moun k’ap 
mennen aktivite ki riske anpil, epi amelyore sèvis pou fami pou fanm ki gen timoun ak 
fanm ansent. Yon eleman enpòtan nan plan gouvènè-an genyen pou fini ak epidemi 
SIDA-a na eta New York mande pou yo kontinye swen sante pou moun k’ap viv ak viris 
la, epi ogmante pousantaj moun ki gen nivo viris ki pa detektab ankò.  
 
Komisyonè Sante nan eta New York, Doktè Howard Zucker di: «Se yon gwo 
akonplisman nou fè nan zafè fini ak epidemi SIDA-a lè nou rive ogmante kantite moun 
ki gen VIH epi ke yo paka detekte ankò. Sa vle di n’ap redwi kapasite maladi-an pou-l’ 
gaye, e nou kapab gen espwa yon jou VIH/SIDA pa reprezante yon danje pou moun 
New York.  
 
Prezidan Ending the Epidemic Task Force and Housing Works, Inc. PDG Charles 
King di: «Nou kontan anpil ke enfòmasyon pou 2014 yo konfime ke nou sou rout pou 



nou reyalize objektif gouvènè-a ki se pou fini ak epidemi SIDA na eta New York anvan 
2020. Anvan menm ke yo te devlope plan pou fini ak epidemi-an, yo te mete an plas 
ase chanjman nan nivo strateji pou anpeche 500 nouvo enfeksyon epi rive desann to 
eliminasyon viris la kay moun k’ap viv ak VIH. Depi nou aplike rekòmandasyon enpòtan 
ki te nan plan-an sou lòd gouvènè-an, n’ap espere pi gwo pwogrè toujou nan lanne k’ap 
vini yo. 
 
Direktè Ekzekitif ACRIA, Benjamin Bashein di: «ACRIA bat bravo pou lidèchip 
Gouvènè Cuomo nan zafè batay kon SIDA-a. Plan li genyen pou fini ak epidemi-an nan 
New York se premye plan nan stil sa-a na peyi-a, e nou deja kòmanse wè benefis li yo. 
Nouvèl jodi-a montre ke nou sou bon chimen-an et ke nou sou rout pou nou fè eta New 
York vin yon lidè nasyonal ak entènasyonal nan zafè fini ak epidemi sa-a ki la depi 
dikdantan.» 
 
Kelsey Louie, PDG GMHC, di: «Chif sa yo ankourajan anpil pask sa vle di the 
kolaborasyon nou nan sans reyalize objektif nou ki se fini ak epidemi-an nan New York 
ap reyalize. Rive desann kantite enfeksyon yo a mwens ke 2,500 se yon gwo 
akonplisman nan koze prevansyon. Lè nou nivo VIH moun k’ap viv ak viris la rive nan 
yon pwen nou pa ka detekte li, sa montre ke n’ap reyalize gwo progrè nan koze sante 
moun sa yo, epi n’ap fè transmisyon viris la preske enposib. Nouvèl jodi-a se yon bon 
kòmansman, men nou dwe kontinye vanse pou nou jwen pi bon rezilta si nou vle 
reyalize objektif nou.» 
 
Direktris Egzekitif Callen-Lorde Community Health Center Wendy Stark di: 
«Gouvènè Andrew Cuomo ap transfòme yon plan ki te parèt vize twò lwen, ki se fini ak 
SIDA nan New York anvan 2020 an yon reyalite; e li fè sa nan kolabore ak Ministè 
lasante nan eta New York (New York State Department of Health). Chif 2014 yo montre 
ke kantite ka VIH yo vin pi piti anpil e ke eliminasyon viris la ogmante pou sila yo ki konn 
stati yo; sa konfime ke nou sou wout reyalize vizyon ki te nan plan-an. Callen-Lorde, 
yon sant sante ki konsantre sou sèvis pou moun LGBTQ ki kalifye nan nivo federal, fyè 
pou jwe wòl li nan bay swen sante adomisil bay plis pas 17,000 moun chak ane, nan 
bay swen konplè pou VIH epi bay bonjan sèvis PrEP epi abitid seksyèl. Nou felisite 
gouvènè-a deske li pouse inisyativ lan, e n’ap tann pou nou ekzekite tout pati nan plan-
an pou nou ka wè fen SIDA nan eta New York.» 
 
PDG Community Healthcare Network Robert M. Hayes di: «New York ap kontinye 
dirije peyi-a, ak mond lan, nan zafè fini ak epidepi SIDA-a. Gras a bon jan sipò 
administrasyon Cuomo a bay, rezo sante kominotè-a kapab fè prevansyon enfeksyon 
VIH, epi kenbe sante ak kalite lavi moun ki enfekte yo. Nou koumanse wè klè nan kalite 
gwo konba n’ap mennen-an.» 
 
Mèt Jacquelyn Kilmer, PDG Harlem United, di: «Sa ki fè plan Gouvènè Andrew 
Cuomo genyen pou li fini ak SIDA-a bèl anpil se jan li konsantre sou asire ke moun New 
York ki teste pozitif pou VIH kontinye kenbe nivo eliminasyon viris yo, epi ke moun k’ap 
kouri plis risk pou pran nouvo enfeksyon yo rete negatif gras a aksè yo genyen a zouti 
prevansyon, soti nan kapòt rive sou PrEP ak PEP. Anons ki fèt jodi-a montre ke n’ap 



kapab selebre fen epidemi-an, depi moun New York tout kote nan eta-a kanpe ansanm 
pou aplike plan gouvènè-a.» 
 
Enfòmasyon nou jwenn an 2014 yo montre ke gen 6,000 moun anplis ki gen yon nivo 
viris yo paka detekte ankò, kantite sa-a te 71,000 an 2013 li pase a 77,000 an 2014. 
Enfòmasyon sa-a rive an menm tan ak estimasyon tou nèf ki montre ke kantite nouvo 
enfeksyon an 2014 te rive 2,481 olyede 3,000 yo te estime anvan-an. Nouvo 
estimasyon pou 2014 nou kalkile yo ak metòd ki pi sofistike ki genyen, e li montre ke eta 
New York pi pre rive reyalize objektif li ki se 750 enfeksyon pa ane. Kantite nouvo 
enfeksyon yo desann pou yon valè 42%, li te preske 4,300 an 2007. Pandan menm 
peryòd sa-a, to ensidans VIH la te desann pou yon valè 44%, kounye-a li 14.8 pou 
100,000 avan sa li te 26.5 pou 100,000 en 2007.  
 
Pou ede inisyativ gouvènè-a avanse, Ministè lasante nan eta New York (New York 
State Department of Health) ap bay 2.3 milyon dola anplis pou inisyativ PrEP, kòb sa-a 
pral separe ant 12 entitisyon k’ap bay swen atravè eta-a. Gen yon 1,7 milyon dola yo 
pral bay sis lòt entitisyon k’ap bay swen pou yo ka ofri plis sèvis nan zafè VIH bay jèn 
adolesan and fanmi. Lajan-an pral sèvi pou bay plis moun ki riske pran VIH plis sèvis 
PrEP, pou prevansyon, pou kreye kontak epi kenbe jèn yo nan swen, epi bay famin k’ap 
jere VIH swen yo bezwen.  
 
Lajan sa-a fè pati 20 milyon dola ki te bay pou inisyativ gouvènè-a te pran pou fini ak 
epidemi-an, e yo te distribye kòb sa-a an 2015 epi an 2016. Nan plan a twa etap la, wap 
jwenn: idantifikasyon moun ki gen VIH; fè moun sa yo jwenn swen ak tretman pou yo ka 
rive elimine viris la epi anpeche yo pase-l’ bay lòt moun; epi bay plis aksè a sèvis PrEP. 
Lajan yo te bay en 2015 pou fini ak epidemi-an soutni plis pase 90 kontra ak moun k’ap 
bay sèvis. Chif sa-a te preske double gras a nouvo lajan yo te bay en 2016 pou fini ak 
epidemi-an, pou yon total 185 kontra pou soutni inisyativ pou fini ak epidemi-an.  
 
Pwogram Cascade eta New York pou swen VIH pou lanne 2014 la ak Estimasyon pou 
enpak VIH pou eta New York pou lannne 2014 disponib sou sit entènèt Ministè lasante 
nan eta New York (New York State Department of Health): 
https://www.health.ny.gov/diseases/aids/general/statistics/index.htm 
Pou plis enfòmasyon sou pwogram PrEP pou jèn adolesan ak fanmi, ale la-a: 
https://www.health.ny.gov/diseases/aids/ 
 
Pou plis enfòmasyon sou inisyativ New York pran pou fini ak epidemi-an, ale la-a: 
https://health.ny.gov/endingtheepidemic 

